
దీప్తమార్గ విశాలప్ర దేశమందు,

తోట బయళుల నడుమ బాహాట మైన

ద్వార మున్నది సుమ్మి! యందాలతల్లి!

త్రోవలన్నియు గలియు ప్రాక్తోరణమున

కలదు అపరంజిరెక్కల తలుపుజంట,

మూసియున్నారు పూజా ప్రపూత మతులు

తోట లాధీన మెడలిన నాటనుండి;

కాంచుచుందురు చిత్రలోకమ్మునందు

కళ్లెములు లేని సమదకంఖాణ ఘోర

ధావనాపాతబీభత్సదర్శనముల

క్షోభలో జిగీషాదోషచోదనమ్ము ;

వీణలెల్ల ననంత కళ్యాణగీతి

భువన సంమోహనములుగా మ్రోయ దగిన

దివ్యసమయములను గాని తెఱువరవ్వి;

ద్వారబాంధవి యప్రమాదము వహించె;

లేచిరావమ్మ! మాతల్లి! లేచిరమ్ము!

		 ఈ పేజీలో చివరి మార్పు 22 మే 2021న 02:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

